
Saksnr.
Arkivsaksnr.




Tittel.

0066/07
05/01494




GNR. 32 BNR. 5 - SKÅRØY,  AUSTEVOLL FRAMLEGG TIL REGULERINGSPLAN.

0067/07
07/00076




GNR. 28 BNR. 0001 BAKKASUND.  FRAMLEGG TIL REGULERINGSPLAN 

0068/07
07/00679




ANMODNING OM ENKELTVEDTAK  VEDK. HØGASTE PRIS VED KONSESJON

Storebø, 29.05.2007

​​​​​​​​​​​​​​​​​​__________________________

Helge Andre Njåstad

Leiar

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/01494



GNR. 32 BNR. 5 - SKÅRØY,  AUSTEVOLL

FRAMLEGG TIL REGULERINGSPLAN.

Saksnr :
Utval:
Møtedato.

0136/05
Planutval
29.11.2005

0066/07
Planutval
29.05.2007

Rådmannen si tilråding:

Det faste utvalet for plansaker godkjenner i medhald av plan  og bygningslova § 27- 1.2, at forslag til reguleringsplan for gnr. 32, bnr. 102 på Skårøy, vert lagt til offentleg ettersyn og sendt på høyring. Føresegner for naust rettast opp før utsending på høyring.   
Saksdok :

1. E-post frå arkitektkontoret Vaardal-Lunde den 17.11.06.

2. Reguleringsføresegner dt 20.03.2007.  
3. Framlegg til reguleringsplankart dt. 20.12.2006.

4. Situasjonskart Skår/Skårøy.

Bakgrunn:

Søkjar fekk oppstartsløyve for planarbeidet i planutvalet den 29.11.2005, sak nr 0136/05. Føremåla er fritidsbustader og naust. Det ligg ikkje føre uttaler frå nokon høyringsinstans på dette tidspunkt, ikkje som er kjent for kommunen.  
Vurdering:

Planarbeidet har pågått ei tid og det har vore fleire drøftinger med kommunen, også med synfaring til øya der tiltakshavar også var med.   Skårøy er sete av til fritidsbustader i kommuneplanen. Det framlagde forslaget viser ei rimeleg utnytting av areala der hyttene er tildelt plass på den einskilde tomta. Utnyttingsgraden er inntil 15% og dei skal vera i ein etasje med lågast mogleg grunnmur. 

Nausta er vist og beskreve med inntil 50 m2 og ei mønehøgd på 5, 5 meter. Dette må justerast i tråd med kommuneplanen sine føresegner. Bør rettast før utsending på høyring. 

Rådmannen kan når føresegnene er retta rå til at forslaget til reguleringsplan vert lagt til offentleg ettersyn. 

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
07/00076



GNR. 28 BNR. 0001 BAKKASUND.  FRAMLEGG TIL REGULERINGSPLAN

AARLAND BYGG & EIENDOMSUTVIKLING AS

Saksnr :
Utval:
Møtedato.

0004/07
Planutval
25.01.2007

0067/07
Planutval
29.05.2007

Rådmannen si tilråding:

Det faste utvalet for plansaker har vurdert framlegget til reguleringsplan for Haugavikeneset og godkjenner i medhald av pbl §27- 1.2, at framlegg til reguleringsplan for gnr. 28, bnr. 001   
Haugavikeneset, Storekalsøy, vert lagt ut til offentleg ettersyn og sendt på høyring. Den rektangulære tomta i søraustre hjørne av planen skal takast inn i planen med føremål bustad.
Saksdok :

1. Framlegg til plan for Haugavikeneset ved Bakkasund, motteke 24.05.07.

2. Plankart.

3. Oversiktskart M 1:5000 med planområdet vist.  
4. Uttale frå Fylkeskommunen den 21.02.2007.

5. Uttale frå Kystverket region vest den 21.02.2007.

6. Oversikt over dei som har motteke melding om oppstart planarbeid.

7. Reguleringsføresegner dt 22.05.07.

8. Registrering av fornminne i området. 

Bakgrunn:

Aarland bygg & eiendomsutvikling AS fekk i møte i planutvalet den 25.01.07, sak 004/07, godkjend oppstart  planarbeide for utarbeiding av framlegg til reguleringsplan for Haugavikeneset ved Bakkasund. Forslaget viser ein plan med plass for 18 einebustader med garasje og 18 tilhøyrande mindre naust. Elles er det vist interne vegar i området, parkeringsplass, leikeplass, badeplass og molo.  
Vurdering:

Det aktuelle området er i kommuneplanen sett av til bustadføremål med krav om reguleringsplan. Oppstarten blei varsla til grunneigare, naboar og andre offentlege organer, sjå vedlagde liste.   Kysteverket og fylkeskommunen har gjeve uttale til oppstartsmeldinga. Det går fram av desse kva dei ønskjer teke med i føresegnene eller plankartet. Rådmannen vil vurdere føresegnene nærare i høyringsperioden. 

Rådmannen kan rå til at planforslaget vert sendt på høyring. 

SAKSFRAMLEGG.

Sakshandsamar: 
Lars Erling Horgen
Arkiv: V04  

Arkivsaksnr.:
07/00679



ANMODNING OM ENKELTVEDTAK 

VEDK. HØGASTE PRIS VED KONSESJON

Saksnr :
Utval:
Møtedato.

0068/07
Planutval
29.05.2007

Rådmannen si tilråding:

Planutvalet viser til saksutgreiinga og til framlagde dokument og set høgste konsesjonsbeløp til kr. 1,5 mill. Det vert ikkje teke stilling til buplikt før det ev føreligg konsesjonssøknad på bruket.   
Saksdok :

Brev vedk. forspursel om konsesjonsbeløp, dat 07.05.07  
Bakgrunn:

Viser til vedlegg; sak nr 07 – 023170 TVA-NOHO

  
Konsesjonsloven har til føremål å regulere og kontrollere omsetjinga av fast eigedom for å oppnå eit effektivt vern om produksjonsareala til landbruket og slike eigar- og brukstil​høve som er mest gagnlege for samfunnet, for mellom anna å tilgodesjå ei samfunnsmessig forsvarleg prisutvikling når det gjeld fast eigedom.

For landbrukseigedomar som framleis skal nyttast til landbruk, må samfunnsmessig forsvarleg pris mellom anna verte forstått ein pris som medverker til å realisere måla for landbrukspoli​tikken. Skal måla verte nådd er det mellom anna naudsynt at prisnivået på landbrukseigedomar ikkje ligg høgare enn det som er forsvarleg ut i frå den avkastning eigedomen kan gje eller dei verdiane som ligg i eigedomen.

 Bruket dette gjelder er eit bruk med to bnr. Eigd som ein drifteining og må såleis sjåast på som ein drifteining jfr, jordlova. Arealet er totalt på vel 300 da. Det er eit våningshus på bruket og ein nausttomt som føl bruket. Det er vidare delt frå 3 bustadparseller få bruket i det siste.

Vurdering:

Viser til vedlegg, uttale til saka frå Austevoll kommune vedk. areal m.m.

Bruket har begrensa landbrukskvalitetar, men kan nyttast til beite for villsau.

I konsesjonssak frå 2006 på ein liknande eigedom i Austevoll vart det av planutvalet krevd buplikt. Rådmannen finner det derfor rett at det er planutvalet som set denne prisen, då det også er eit spørsmål om å kreva buplikt på eigedomen.

Rådmannen har vurdert bruket sin verdi ut frå retningslinene i konsesjonslova og teke omsyn til buverdi på bruket. Rådmannen rår til at høgaste konsesjonsbeløp vert sett til kr. 1.5 mill. Rådmannen rår til at det ikkje vert teke stilling til buplikt på bruket før det ev. føreligg søknad om konsesjon.  
